
«Муниципаль хезмәт турында Татарстан Республикасы кодексының 28 статьясына үзгәреш кертү хакында» Татарстан Республикасы закон проекты Муниципаль хезмәт турында Татарстан Республикасы кодексының (алга таба – Кодекс)  28 статьясының муниципаль хезмәткәрнең тиешле еллар эшләгән өчен максималь пенсиясе күләме  Татарстан Республикасы дәүләт граждан хезмәтенең тиешле вазыйфасы буенча Татарстан Республикасы дәүләт граждан хезмәткәренең тиешле еллар эшләгән өчен максималь пенсиясе күләменнән артмаска тиеш дип билгеләнгән 5 өлешен үтәүне тәэмин итүгә юнәлдерелгән.
Кодексның 28 статьясының 6 өлешенең гамәлдәге редакциясе нигезендә дәүләт хезмәте вазыйфасы буенча тиешле еллар эшләгән өчен пенсиянең максималь күләмен исәпләгәндә дәүләт хезмәтенең тиешле вазыйфасы буенча вазыйфаи хезмәт хакының максималь күләме (әгәр дә вазыйфаи хезмәт хакы максималь һәм минималь зурлыкта була икән) кулланыла, ә стаж дәвамлылыгы һәм айлык түләүләр муниципаль хезмәткәргә тиешле еллар эшләгән өчен пенсия күләмен Кодекс нигезендә  билгеләгәндә шундый ук мәгънәләрдә исәпкә алына.
Дәүләт хезмәткәрләренә класс чины өчен айлык өстәмә түләү күләме Татарстан Республикасы Президентының «Татарстан Республикасында дәүләт граждан хезмәткәрләренең акчалата гомуми хезмәт хакы турында»  2018 елның 22 мартындагы 239-ПУ номерлы Указы (алга таба - 239-ПУ номерлы Указ)  нигезендә билгеләнгән.
Казан шәһәр Думасының «Казан шәһәре муниципаль хезмәткәрләренең вазыйфаи хезмәт хакы, айлык һәм башка өстәмә түләүләр күләмен билгеләү һәм аларны гамәлгә ашыру тәртибен билгеләү турында» Казан шәһәр Думасы карарына үзгәрешләр кертү хакында» 2018 елның 17 апрелендәге 14-25 номерлы карары белән 2018 елның 1 маеннан муниципаль хезмәткәрләргә класс чины өчен айлык өстәмә түләүнең дәүләт хезмәткәрләренә 239-ПУ номерлы Указда билгеләнгән    шундый өстәмә түләү күләменнән зуррак булган яңача күләме билгеләнде. 
Казан шәһәре муниципаль хезмәткәрләренә класс чины өчен айлык өстәмә түләүнең яңа күләмен куллану муниципаль хезмәткәрнең тиешле еллар эшләгән өчен пенсиясе күләмен дәүләт хезмәтенең аңа туры килә торган вазыйфасындагы дәүләт хезмәткәренә тиешле еллар эшләгән өчен пенсия күләменә карата арттырмау         турында законда билгеләнгән шартларның үтәлмәвенә китерәчәк.
Шул ук вакытта муниципаль хезмәткәрләргә тиешле еллар эшләгән өчен пенсия билгеләү өчен каралган шартлар һәм таләпләр дәүләт хезмәткәрләренә тиешле еллар эшләгән өчен пенсия билгеләү шартлары һәм таләпләренә туры киләләр. 



